KEMENTERIAN PENGANGKUTAN

NEGERI SEMBILAN - Kementerian Pengangkutan (MOT) melalui Jabatan
Pengangkutan Jalan (JPJ) terus memperkukuh agenda keselamatan jalan raya
dan pembangunan modal insan menerusi pelaksanaan Program Mylesen B2.
Program ini merupakan salah satu inisiatif Kerajaan MADANI  bertujuan
memperluas peluang rakyat untuk mendapatkan lesen memandu secara sah,
selamat dan berkudliti melibatkan golongan belia serta keluarga

berpendapatan rendah di sekitar Negeri Sembilan.

Program ini dilaksanakan bagi memastikan kekangan kewangan tidak menjadi
penghalang kepada rakyat untuk memperoleh lesen memandu, sekali gus
meningkatkan pematuhan terhadap undang-undang jalan raya serta
melahirkan lebih ramai pengguna jalan raya yang berdisiplin dan

bertanggungjawab.

Bagi tahun 2026, kuota Program Mylesen B2 di Negeri Sembilan telah
ditingkatkan kepada 2,300 peserta, berbanding 1,000 peserta pada tahun 2025.
Sambutan yang diterima amat menggalakkan apabila sebanyak 2,929
permohonan direkodkan, dengan 2,315 pemohon disahkan layak menyertai

program ini.

Sehingga kini, seramai 1,979 peserta telah berjaya memperoleh Lesen Belajar
Memandu (LDL), manakala 1,879 peserta berjaya menamatkan latinan serta lulus

vjian kompeten untuk memperoleh Lesen Memandu Percubaan (PDL).

Maijlis pada hari ini turut menyaksikan penyerahan lesen PDL kepada 1,879
peserta yang berjaya menamatkan keseluruhan proses latihan dan penilaian di

bawah Program Mylesen B2.

Program MyLesen B2 ini bukan sekadar menyediakan akses kepada pelesenan
memandu, malah membuka peluang yang lebih lvas kepada rakyat unfuk
mendapatkan pekerjaan, melanjutkan pendidikan serta meningkatkan taraf

sosioekonomi melalui mobiliti yang sah dan selamat.

MOT dan JPJ akan terus memperkukuh pelaksanaan Program Mylesen B2
sebagai sebahagian daripada komitmen berterusan keragjoan dalam
meningkatkan tahap keselamatan jalan raya, memudahkan mobiliti dan
aksesibiliti seterusnya membentuk ekosistem pengangkutan yang lebih

menyeluruh dan mampan untuk seluruh rakyat Malaysia.

-TAMAT-

MENGENAI MOT:

Kementerian Pengangkutan bertekad untuk memimpin dalam sistem pengangkutan bersepadu, cekap dan selamat
dengan memperkasakan sistem pengangkutan berasaskan teknologi sebagai pemangkin pembangunan negara.

PERTANYAAN MEDIA
Unit Komunikasi Korporat, Kementerian Pengangkutan

Tel +603 8892 1027 (Unit Komunikasi Korporat)
E-mel unitkomunikasikorporat@mot.gov.my

